
KOMUNIKATË PËR SHTYP 

Fillon me punë Këshilli lokal ekonomik dhe social në Tetovë 
 
Këshilli i Komunës së Tetovës e ka themeluar sot Këshillin lokal ekonomik dhe social 
(KLES), me përkrahje nga Rrjeti i USAID-it për aftësitë e të rinjve për punësim (YES). Këshilli 
do të ketë rol këshillëdhënës për çështjet e punësimit të të rinjve, duke shërbyer si urë 
lidhëse mes nevojave të tregut të punës të përcaktuara nga punëdhënësit dhe aftësitë 
e zhvilluara nga të rinjtë e Maqedonisë gjatë procesit formal arsimor.  
 
Udhëheqësi i Projektit, Dr. Jan Karpowicz dhe Kryetari i Komunës së Tetovës, Prof. Dr. 
Sadi Bexheti e kanë nënshkruar Memorandumin për kuptim dhe bashkëpunim në emër 
të Projektit të USAID-it Rrjeti YES dhe Komunës së Tetovës. Ky memorandum e lehtëson 
funksionimin e Këshillit, ku Tetova është komuna e dytë prej gjithsej gjashtë komunave 
në të cilat YES punon drej krijimit të Këshillave të këtillë. Këshillat KLES do të jenë mjet për 
krijimin dhe zhvillimin e dialogut publik-privat mes të gjitha palëve të përfshira në tregun 
lokal të punës, që interesohen për aktivitetet ekonomike lokale dhe çështjet e punësimit 
rinor. Përveç përfaqësuesve lokalë, në Këshill marrin pjesë edhe përfaqësuesit e 
punëdhënësve, punëtorëve, sektorit publik, arsimit dhe agjencisë për punësim.  
 
“Tetova radhitet mes komunave të para për njohjen e rëndësisë së komunikimit mes 
sektorit privat, sektorit publik dhe autoriteteve publike, që është qenësore për krijimin e 
tregut të punës me relevancë lokale dhe për politikat e zhvillimit ekonomik. Shpresoj që 
ky shembull do të vijohet edhe nga komunat tjera në mbarë vendin dhe unë i inkurajoj 
ata të përfshihen më tepër me sektorin publik dhe privat, me çka rritet efektiviteti i 
përpjekjeve të tyre për trajtimin e sfidave, si që është çështja e papunësisë tek të rinjtë 
dhe zhvillimi ekonomik lokal” deklaroi Zëvendës-Ndihmësi i Sekretarit të Shteteve të 
Bashkuara, Philip T. Reeker. Në këtë ngjarje kanë qenë të pranishëm edhe Ambasadori i 
Shteteve të Bashkuara, Paul Wohlers dhe Drejtori i Misionit të USAID-it, Robert Wuertz.  
 
Rrjeti YES i USAID-it do t’i ndihmojë këto Këshilla në krijimin e kapaciteteve për angazhim 
në debate dhe konsultime produktive, që do të rezultojë me këshilla dhe propozime 
relevante lokale mbi ndryshimet sociale dhe ekonomike, të cilat i jepen Komunës për 
konsiderim dhe zbatim. KLES e ka mbajtur mbledhjen e parë themeluese menjëherë pas 
nënshkrimit të marrëveshjes.    
 
 
 
 



 
 

 
 

SHËNIM PËR REDAKTORËT: 
Rrjeti YES i USAID-it implementohet nga Qendra për zhvillimin e arsimit (Education Development 
Centre), që është organizatë globale jofitimprurëse, me seli në Ualtham të shtetit Masaçusets në 
SHBA. Qendra përqendrohet në përmirësimin e procesit mësimor dhe promovimin e shëndetit. 
Që nga viti 1993, populli amerikan ka investuar mbi 500 milionë dollarë amerikanë në Maqedoni 
përmes USAID-it. USAID është duke implementuar projekte me të cilat krijohen vende të punës, 
zvogëlohet korrupsioni dhe përgatiten studentët e Maqedonisë për forcën e punës. Këto nisma 
e përmirësojnë cilësinë e jetës dhe e përkrahin tranzicionin e Maqedonisë drejt demokracisë 
stabile. USAID siguron ndihmë ekonomike dhe humanitare për më tepër se 100 shtete. Për më 
tepër informata, ju lutemi vizitoni: http://macedonia.usaid.gov dhe faqen e USAID-it në 
Facebook: http://www.facebook.com/USAIDMacedonia   


